
                         DEPARTAMENTO ITALIANO  PROGRAMACIÓN DIDÁCTICA  23-24 

 

10. MONOGRÁFICO B2: IT-PUB-XER-B2-60C-1  
 

Lugar: EOI de Ourense, aula 3. 

 
Alumnado: público en xeral. Non se precisa certificación de nivel, pero, para un bo 

aproveitamento, debería contar con, polo menos, un nivel B1. 

 

Obxectivos: coinciden cos fixados para o nivel B2 do currículo oficial. 

No relativo á comprensión oral: comprender o sentido xeral, as ideas principais e os detalles 

relevantes dun discurso breve ou de extensión media sobre temas coñecidos, cunha estrutura 

clara, articulado con nitidez en lingua estándar e a velocidade lenta, transmitido por calquera 

canle, sempre que as condicións acústicas sexan boas e se poida volver escoitar. 

 
No relativo á expresión oral: producir e coproducir descricións sinxelas e realizar breves 

discursos presentados como unha secuencia de elementos nos que se responda a preguntas 

ou se confirmen informacións sinxelas sobre temas da vida cotiá, do ámbito académico e da 

súa especialidade profesional, cun grao razoable de corrección e fluidez que permitan manter a 

interacción, aínda que sexa evidente o acento estranxeiro e as pausas para planificar o 

discurso. 

 
No relativo á comprensión de lectura: comprender o esencial, os puntos principais e os 

detalles relevantes, en textos breves ou de extensión media que traten asuntos cotiáns, 

habituais ou do seu interese, escritos en lingua estándar, cunha estrutura clara e ben 

organizados desde o punto de vista da forma e do contido. Extraer información concreta, 

incluso de carácter técnico, se esta é sinxela, e identificar a idea principal e algúns detalles 

específicos. 

 
No relativo á expresión escrita: producir e coproducir textos breves e sinxelos sobre temas 

cotiáns ou da súa especialidade, suficientemente estruturados e adecuados ao contexto 

(destinatario/a, situación, propósito) en secuencias lineais, onde conte experiencias sinxelas 

relacionadas con acontecementos reais ou imaxinados, onde se xustifiquen opinións ou se 

expliquen plans. 

 
No relativo á mediación: mediar entre falantes da lingua meta, oralmente ou por escrito, 

transmitindo o sentido xeral da información e as opinións, sobre asuntos cotiáns do seu 

interese, en lingua estándar. 

Contidos: 

En xeral, abordaranse temas que aparecen na programación do nivel B2 así como temas de 

actualidade ou de interese para o alumnado. Algúns dos temas propostos serán: 

A cultura italiana: estereotipos e sociedade italiana. 

As viaxes: descrición de plans e itinerarios de viaxe. Problemas viaxando. Destinos e 

experiencias na viaxe. 

A escola e a educación. 

O cine. 

A cultura popular e as tradicións. 

Problemas cotiáns en diversos ámbitos: servizos públicos, convivencia social, relacións 

comerciais. 

A alimentación. 

O ambiente: descrición, coñecemento e valorización do medio natural. As cidades italianas 

A arte e manifestacións artísticas italianas. 

Traballo: tipos, características e requisitos profesionais, descrición do traballo. O mercado 

laboral, a orientación e inserción laboral. 

Os medios de comunicación: información, desinformación e infoxicación. 

 
 

Metodoloxía: 

Utilizarase unha metodoloxía activa e participativa, promovendo a interacción entre alumnos e 

alumnas. 

Traballarnse, sobre todo, actividades comunicativas e variadas que motiven e dinamicen as 

sesións e contribúan a aprendizaxe. 

 

 
Actividades 

En cada sesión propoñeranse actividades adaptadas ao nivel e contextualizadas. Intentarase 

utilizar sempre actividades o máis variadas posible, que supoñan a colaboración activa do 

alumnado na súa aprendizaxe. Practicaranse, sobre todo, actividades de expresión oral e 

escrita, incidindo sobre a importancia destas destrezas na comunicación en Italiano. 

 
 

Materiais 

Utilizaranse materiais de radio, televisión, prensa, internet e redes sociais, así como outros 

materiais específicos destinados a mellorar todas as destrezas do nivel B2. 

 
 

Temporalización: 

Este curso anual terá unha duración de 60 horas, das cales 52 serán presenciais e 8 de 

traballo individual. 

Terá lugar os mércores pola tarde, de 16h00 a 18h00, a partir do 20 de setembro. 

Avaliación: 

Tratarase dunha avaliación continua, na que o alumnado obterá a cualificación de “apto” ou 

“non apto”. A superación destes cursos non dará lugar á obtención de certificados do nivel, non 

obstante, a EOI poderá certificarlle ao alumnado que así o solicite as horas cursadas e o seu 

aproveitamento. Para obter a certificación positiva, o alumnado deberá asistir como mínimo ao 

80% das clases presenciais e presentar con calidade os traballos requiridos pola docente, que 

xustificarán as horas de traballo individual. 


